Theo Jacobs sulmon SPAK pér cilésiné e
hetimeve dhe pezullimin e Luan Dacit

Gjaté seancés dégjimore né KPK ndaj gjyqtarit Selim Kryeziu, pérfagésuesi i
ONM-sé Theo Jacobs aludoi se hetimet ndaj subjektit pér njé ¢éshtje korrupsioni
nuk ishin béré si duhet nga SPAK, e cila sipas tij kishte rekrutuar prokuroré gé nuk
duhej té ishin aty.

Pérfagésuesi i ONM-sé Theo Jacobs gjaté njé seance né KPK | Foto : LSA

Né njé debat me gjyqgtarin e Gjykatés sé Apelit Shkodér, Selim Kryeziu gjaté
seancés dégjimore té kétij té fundit té enjten né Komisionin e Pavarur té Kualifikimi,
pérfagésuesi i ONM-sé, Theo Jacobs akuzoi Strukturén e Posagme Kundwr Krimit té
Organizuar dhe Korrupsionit pér pushimin e shpejté té ¢éshtjes ndaj Kryeziut dhe dy
kolegéve té tij gjyqtaré, ndérsa la té kuptohej se hetimet nuk kishin gené té plota.

Jacobs, i njohur pér komentet e drejtpérdrejta dhe replikat t& ashpra me subjektet, e
béri té qarté gé “nuk i kishte pélgyer” vendimi i SPAK ndérsa tha se ¢éshtja ishte e
hetuar né vetém 6 muaj, sipas tij kohé e shkurtér pér kéto raste dhe shtoi se ishte
mbyllur nga “prokuroré gé nuk duhej té ishin né SPAK”.

Jacobs po ashtu e akuzoi né térési SPAK dhe Gjykatén e Posagme té Shkallés sé
Paré edhe pér vendimmarrjen né ¢éshtjen ndaj gjyqtarit té Kolegjit té¢ Posacém té
Apelimit, Luan Daci duke théné se prokuroré dhe gjykatés “qé nuk duhej té ishin
aty”, ngritén akuza pér vepra penale gé nuk ishin vepra penale.

Daci u pezullua nga detyra prej Gjykatés sé Posa¢cme Kundér Korrupsionit me
kérkesé t&é SPAK pér akuzén e falsifikimit. Apeli i Gjykatés sé& Posacme e rrézoi
vendimin e Shkallés sé Paré, ndérsa tha se né ¢éshtje nuk kishte vepér penale.

| pyetur nga BIRN pér kéto komente drejtuesi i SPAK, Arben Kraja i kritikoi
géndrimet e Jacobs dhe mbraoijti institucionin gé drejton.

“Prokurorét e SPAK jané té gjithé prokuroré gé kané kaluar vetingun me formé té
preré, pérfshi kontrollin nga KLP dhe veté Operacioni Ndérkombétar i Monitorimit,
ONM,” tha Kraja.

“ONM nése ka pasur mé té voglin dyshim pér ta duhej ta kishte théné atéheré. Nése
nuk e ka théné ka béré shumé gabim. Por uné nuk e besoj kété, uné besoj gé té
gjithé prokurorét e SPAK jané té pastér”, shtoi ai.

Kraja tha se prokurorét ishin té pavarur né vendimet e tyre dhe se i vetmi kontrollues
ishte gjykata, ndérsa kritikoi komentet e Jacobs.

“Né lidhje me ¢éshtjen ndaj Dacit, Jacobs éshté prokuror veté dhe e di shumé miré
gé nuk ka té drejté t'i komentojé vendimet e gjykatés sepse éshté ndérhyrje né
sistemin e drejtésisé”, tha Kraja.

Ndérkohé prokurori g€ hetoi rastin e gjyqgtarit Kryeziut, Ened Nakugi tha se “pushimi i
céshtjes ishte korrekt”. Nakugi shtoi se vendimi ishte marré nga gjykata, ndérsa pér
komentet e Jacobs deklaroi “nuk di ¢faré té them”.

Prokurori Klodian Braho, gé ndogi hetimet dhe ngriti akuzén né rastin e Luan Dacit,
nuk ge i arritshém pér koment deri né pérfundimin e kétij shkrimi.

Nga sa u prezantua né seancé dégjimore nga Komisioni i Pavarur i Kualifikimit
akuzat pér mitmarrje ndaj Kryeziut dhe anétaréve té tjeré té trupés ishin béré nga njé
prokurore e Shkodrés. Gjygtari dhe kolegét kishin vendosur pezullimin e dénimit ndaj
njé té akuzuari pér plagosje té réndé, duke e Iéné até té liré me kusht.

| akuzuari ishte gjetur fillimisht fajtor dhe dénuar me 4 vjet burg nga Gjykata e
Shkallés sé Paré Shkodér dhe pérfudimisht me 2.8 vjet pas aplikimit té gjykimit té
shkurtuar. Céshtja ishte apeluar nga prokuroria gé kishte kérkuar dénimin me 7 vjet
burg. Por Gjykata e Apelit, né njé trup gjykues ku Kryeziu ishte anétar, pasi ka marré
céshtjen né shqyrtim vendosi gé ta lirojé té akuzuarin me kusht.

Gjygtari tha né seancé se vendimi ishte i drejté dhe se ndaj té akuzuarit nuk kishte
rrethana rénduese si¢ pretendonte prokuroria, ndérsa shtoi se ai ishte pajtuar me
viktmén dhe se ky i fundit kishte pranuar normalizimin e marrédhénieve mes paléve
né gjykaté. Kryeziu po ashtu ngriti dyshime se akuzat ndaj tij lidheshin me njé
prokuror té Shkodrés i cili u dérgua nga KPK né shkollén e magjistraturés pér
mungeseé aftésish né puné dhe bashkéshorten e tij.

Jacobs kémbénguli té dinte ndérkohé se si ishte zbutur vendimi i Gjykatés sé
Shkallés sé Paré né até ményré. Ai kémbénguli té dinte se si justifikohej vendimi i
trupés né té cilén Kryeziu ishte pjesé. “Nuk dua ta di se ¢faré ka béré SPAK”, tha
Jacobs disa heré, ndérsa Kryeziu u pérgjigj duke iu referuar Kodit Penal dhe faktit qé
i dénuari pérfitonte nga e drejta e lirimit me kusht.

